
Nr. 33/1888. Þorvaldur Thoroddsen 
gegn 

Jóni Ólafssyni. 

D ó m u r : 
Síðastliðið vor höfðaði Benidikt Gröndal, fyrrum 

kennari við latínuskólann í Reykjavík, mál á móti 
hinum stefnda, alþingismanni Jóni Ólafssyni, fyrir 
meiðyrði í riti einu, er Jón Ólafsson gaf út og 
kallaði: „Eitt orð aí viti um vesturfara og vestur-
heimsferðir". í máli þessu, er rekið var fyrir bæjar-
þingsrjetti Eeykjavíkurkaupstaðar, stefndi Jón Ólafs-
son áfrýjandanum, Þorvaldi skólakenuara Thoroddsen, 
til vitnisburðar eptir skriflegum spurningum, er lagð-
ar voru fyrir áfrýjanda í bæjarþingsrjettinum hinn 
14. júnímán. þ. á. Áfrýjandinn neitaði þá að svara 
spurningum þeim, sem eru auðkenndar Nr. 2 og 3 
á hinu framlagða vitnaspurningaskjali (Nr. 10 í und-
irrjettargjörðunum), en dómarinn úrskurðaði þá þegar, 
að þessi mótmæli áfrýjanda yrðu ekki tekin til 
greina. Úrskurði þessum hefur Þorvaldur Thorodd-
sen áfrýjað til yíirdómsins með stefnu, út geflnni 
25. júlím. þ. á., og krafizt þess, að hann verði úr 
gildi felldur, og áfrýjandinn losaður við að svara 
hinum umræddu vitnaspurningum, og að stefndi 
verði dæmdur til að greiða áfrýjanda bætur fyrir 
þarflaust ómak með 10 kr. og málskostnað, að upp-
hæð 20 kr. eða eptir mati rjettarins. Á hinnbóginn 
hefur hinn stefndi kraíizt þess, að úrskurður bæjar-

þingsrjettarins verði staðfestur, og að áfrýjandi 
verði dæmdur til að greiða málskostnað. 

Spurningar þær, er hinn stefndi ljet leggja fyrir 
áfrýjanda máls þessa í bæjarþingsrjettinum hinn 
14. júním. þ. á., og áfrýjandi neitaði að svara upp 
á, eru þess efnis, hvort vitnið (áfrýjandinn) hafi sjeð 
nokkuð það í þessum ritum (o: náttúrufræðislegum 
ritum Benidikts G-röndal) frumritað, er hafi nokkra 
verulega vísindalega þýðingu; eða hvort vitnið hafi 
eigi orðið vart við stórkostlegar vísindalegar villur 
í þessum ritum; og hvort rit þessi eigi sjeu að 
mestu eða öllu leyti samtíningur úr ritum annara 
eða fræðibókum. 

Þegar athuguð er sáttakæran og rjettarstefnan í 
meiðyrðamálinu milli hins stefnda og Benidikts 
Gröndal, svo og ritlingur sá, sem er orsök meiðyrða-
málsins, er eigi unnt að sjá, að svör áfrýjanda upp 
á ofanritaðar spurningar, hvernig svo sem þau 
hefðu orðið, gætu haft hina minnstu þýðingu fyir 
úrslit aðalmálsins, hvorki að því er snertir sektar-
kröfu eða skaðabótakröfu Benidikts G-röndals í tjeðu 
máli, og er þessi ein ástæða nægileg til þess, að á-
frýjanda verður eigi gjört að skyldu að svara spurn-
ingunum. Það verður því að fella úr gildi bæjar-
þingsúrskurðinn, og eptir þessum úrslitum málsins 
ber stefnda að greiða áfrýjanda málskostnað fyrir 
yfirdómi, er ákveðst 12 kr., en eigi þykir ástæða til 
að dæma honum ómaksbætur. 

Þ v í dæmis t r j e t t að v e r a : 
Úrskurður bæjarþingsrjettarins er úr gildi 

felldur. Hinn stefndi, alþingismaður Jón Ólafs-
son, greiði áfrýjandanum, skólakennara Þorvaldi 
Thoroddsen, 12 krónur í málskostnað fyrir yflr-
dómi, er lúkist innan 8 vikna frá lögbirtingu 
dóms þessa undir aðför að lögum. 

Mánudaginn 22. októbermán. 
Nr. 40/1888. Ejettvísin 

gegn 
Páli Stefánssyni, 

G-uðrúnu Þorsteinsdóttur 
og Margrjeti Elisabet 

Ólafsdóttur. 

D ó m u r : 
í máli þessu, sem dæmt er í aukarjetti Árnessýslu 

4. maímán. þ. á., var stefna útgefln 18. aprílmán. 
þ. á., og 30. s. m. birt hinum ákærðu. En þegar 
málið átti að koma fyrir eptir stefnunni 3. maí þ. á., 
mætti að eins eitt hinna ákærðu, sem sje Páll 
Stefánsson, en G-uðrún og Margrjet mættu ekki, að 
sögn Páls sakir lasleíka. Með því nú dómarinn 
ekki, eins og skýlaust er boðið í 15. gr. tilskip. 
24. jan. 1838, hafði heimtað yfirlýsingu Guðrúnar 
og Margrjetar um, hvort þær vildu, að þeim yrði 
skipaður talsmaður, nje lagt fyrir þær eða, svo sjeð 
verði, fyrir Pál rjettarskjöl þau, snertandi hin ákærðu, 
er lögð v o r u fram 3> ma^ Þ- a-> e " l s °S dómarinn 

